
<poem>                              
ദൂരവുമേകാന്തവുമായുള്ളാരണ്യ-
ദുർഗ്ഗമമാർഗ്ഗമവൻ കടന്നു,                                        30

അക്കാലം സൌഖ്യംകൊടുക്കും ചുടരശ്മി--
യർക്കനണച്ചങ്ങു ദാക്ഷിണാത്യൻ,                             31

യൌവ്വനയുക്തനൊരുത്തൻ കടന്നങ്ങു
മുന്നിൽ മുറിവഴിക്കെത്തിമുട്ടി.                                   32

അദ്ദേഹം ചാർത്തുന്ന പൂന്തുകിൽമോഹനം.
തദ്ദേഹഭംഗി പറഞ്ഞാൽതീരാ.                                  33

കാരുണ്യമാർദ്ദവം പൂണ്ടിട്ടോ പൂമുടി
പാരംചുളിഞ്ഞു പറന്നിരുന്നു.                                    34

"സ്വാമിക്കുവന്ദന" മെന്നങ്ങടുത്തവൻ
സംമോദത്തോടു വദിച്ചുപോലും;                            85



പാഠാന്തരം
  ("അച്ഛന്നു സ്വസ്തി" യെന്നപ്പോളടുത്തവ-
  നുച്ചത്തിലൊന്നു  കഥിച്ചുപോലും;)

[1]താതനു സ്വസ്തിഭവിക്കട്ടെയെന്നപ്പോ--
ളോതി മഹാനാകും മാമുനിയും;                              36

പിന്നെയും പിന്നെയും ധാരാളം ധാരപോൽ  
അന്യോന്യം ചോദിച്ചും ചൊല്ലിയും പോയ്,              37

കാനനമാർഗ്ഗം കഴിഞ്ഞതറിഞ്ഞീല
നാനാരസകരഭാഷണത്താൽ;                             38

അന്യോന്യം ചിത്തമവർക്കു രസിച്ചുപോൽ,
ധന്യർക്കു വേർവാടസഹ്യമായി;                          39




 



	↑ താതൻ=പുത്രൻ.

